
Ac.nr.6744/22

GJYKATAE APELIT E KOSOVES NE PRISHTINE, né kolegjin e pérbéré nga gjyqtarét Halide
Reka, kryetare e kolegjit, Nora Bllaca-Dula dhe Naim Meholli, anétar, né ¢éshtjen juridike
kontestimore té paditésit I.K nga fshati V., Komuna e Gllogocit, té cilin sipas autorizimit e
pérfagéson Hasan Haxhaj, avokat nga Gllogoci, kundér té paditurés Komuna e
GllogocitDrejtoria Komunale e Arsimit, té cilén sipas autorizimit e pérfagéson Flamur Curri, pér
kompensimin e pagés, duke vendosur sipas ankesés sé paditésit, té paraqitur kundér Aktgjykimit
té Gjykatés Themelore né Prishtiné- Dega né Gllogoc, C.nr.****/21 té datés 16.09.2022, né
seancén e kolegjit t¢ mbajtur me daté 24.03.2025, mori kété:

AKTGIJYKIM

REFUZOHET si e pabazuar ankesa e paditésit I.K nga fshati V., Komuna e Gllogocit, ndérsa
Aktgjykimi i Gjykatés Themelore né Prishtiné, Dega né Gllogoc, C.nr.****/21 té datés
16.09.2022, VERTETOHET.

Arsyetim

Gjykata e shkallés sé paré me aktgjykimin e atakuar C.nr.****/21 té datés 16.09.2022, né pikén
I (njé) té dispozitivit e ka refuzuar né térési si té pabazuar kérkesépadiné e paditésit I.K nga fshati
V., Komuna e Gllogocit, me té cilén ka kérkuar gé té detyrohet e paditura Komuna e Gllogocit —
Drejtoria pér Arsim qé ti kompensoj paditésit shumén prej 479,32 euro, né emér té pagés sé pa
paguar pér periudhén kohore 19.08.2021 deri me 18.09.2021, me kamaté ligjore 8% né vit duke
filluar nga dt.05.11.2021 kur éshté parashtruar padia né gjykaté e deri né pagesén definitive si

dhe shpenzimet e procedurés. Né pikén II (dy) té€ dispozitivit ka vendosur qé secila palé t’1 bart
shpenzimet e veta procedurale .

Kundér kétij aktgjykimi né afat ligjor ka paragitur ankesé paditési népérmes pérfagésuesit té
autorizuar duke e atakuar té njéjtin pér shkak té shkeljes sé dispozitave té procedurés
kontestimore dhe aplikimit té gabuar té sé drejtés materiale, me propozim pér Gjykatén e Apelit
gé ankesa té aprovohet si e bazuar, aktgjykimi i atakuar té ndryshohet dhe kérkesépadia e
paditésit té aprovohet né térési si e bazuar.

Nga shkresat 1éndés nuk rezulton se e paditura té keté ushtruar pérgjigje né ankese.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur me
aktgjykimin e atakuar dhe komplet shkresave té Iéndés, né mbéshtetje té dispozités sé nenit 194
dhe 195 té LPK-s&, ka gjetur se:

Ankesa e paditésit éshté e pabazuar.

Nga shkresat e I&ndés rezulton se paditési I.K nga fshati V., Komuna e Gllogocit, me daté
05.11.2021, né gjykatén e shkallés sé paré ka ushtruar padi kundér té paditurés Komuna e
Gllogocit-Drejtoria Komunale e Arsimit, me té cilén ka kérkuar nga gjykata gé ta detyrojé té
paditurén gé paditésit né emér té pagés sé pa paguar pér periudhén kohore 19.08.2021 deri me
18.09.2021 t’ia paguaj shumén prej 479,32 euro, me kamaté€ ligjore si dhe shpenzimet e
procedurés, me arsye sikurse né padi.

Gjykata e shkallés sé paré pas shqyrtimit dhe administrimit té provave té prezantuara nga palét
ndérgjyqése, né seancén e shqyrtimit kryesor ka nxjerré aktgjykimin e atakuar C.nr.****/21 té
datés 16.09.2022, me té cilin e ka refuzuar si té pa bazuar kérkesépadiné e paditésit, duke
vendosur mé decidivisht si né dispozitiv té aktgjykimit té atakuar.

Né arsyetim té aktgjykimit té atakuar gjykata e shkallés sé paré ka theksuar se nga provat e
administruara ka gjetur se kérkesa e padisé sé paditésit pér realizimin e pagés sé pa paguar pér
periudhén kohore 19 gusht deri me daté 18 Shtator 2021 éshté e pa bazuar, ngase paditési nuk i
ka pasur 6 muaj té punés sé pa ndérpreré né vitin kalendarik 2021 kur ka filluar punén tek e
paditura né bazé té kontratés sé punés me dt. 18.05.2021, pushimi vjetor pér punétorét e arsimit
né bazé té nenit 33 paragrafi | té LP-sé shfrytézohet né kohén e pushimeve verore, paditési nuk
ka prezantuar prové pér té argumentuar se ka pasur té krijuar marrédhénie pune para datés
18.05.2021 dhe se i njéjti gjaté shqyrtimit gjyqgésor ka pohuar se deri me datén 18.08.2021 i éshté
paguar paga edhe pérkundér faktit se né bazé té kalendarit pér vitin shkollor 2020-2021 t¢ MASH
viti shkollor 2021 ka pérfunduar me datén 17.06.2021 pér klasat 9,10 dhe 11 pérkatésisht né
shkollat ku ka punuar paditési sipas kontratés sé punés, andaj megeé té njéjtit i éshté paguar paga
pér kété periudhé kohore e paditura zyrtarisht né bazé té nenit 35 paragrafi | dhe neni 36 paragrafi
1 té LP-se e ka minusuar pérkatésisht i ka ndalur paditésit pjesén e pagés pér té cilén i ka paguar
né emér té pushimit vjetor edhe pérkundér faktit se nuk i ka takuar. Nga téré kjo ka ardhur né
pérfundim se e paditura nuk ka asnjé obligim ligjor né raport me paditésin, andaj kérkesépadiné
e paditésit e ka refuzuar si té pabazuar.

Pérkitazi me pretendimet e paditésit se e paditura nuk ka pas té drejté ta minusoj pagén e muajit
shtator me arsyetimin se éshté paguar pér periudhén prej datés 1 deri me dt. 18 gusht té vitit
2021 dhe se pretendimi se paditési kérkon realizimin e pagés si¢ realizojné té gjithé
mésimdhénésit tjeré té cilét jané né zévendésim pa kurrfaré ndérprerje paguhen né muajin korrik
dhe gusht pavarésisht zhvillimit té procesit mésimor dhe se interpretimi i dispozités ligjore nga
e paditura se té punésuarve né 6 muajt e paré nuk ju takon e drejta e kompensimit té pushimit
vjetor nuk vlen pér punétoret e arsimit sepse té njéjtit edhe pas pérfundimit té vitit shkollor jané
té obliguar té dalin né puné deri mé daté 15 korrik né kété rast viti 2021, gjykata ka arsyetuar se
té njéjtat i ka refuzuar pér faktin se ishin né kundérshtim me gjendjen faktike té vértetuar me
administrim té provave, ngase paditési gjykatés nuk i ka prezantuar prové pér té argumentuar se
paditési ka pasur té krijuar marrédhénie pune edhe para datés 18.05.2021 kur ka filluar punén tek
e paditura sipas kontratés pér té argumentuar faktin pretendues se ka mbi 6 muaj pérvojé pune
né vitin kalendarik 2021.

Gjykata e Apelit nisur nga kjo gjendje e ¢éshtjes vleréson se pérfundimi dhe géndrimi juridik i
gjykatés sé shkallés sé paré éshté i drejté dhe i ligjshém, pasi qé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi
2, pika (b), (9),()), (k) dhe (m) e LPK-sé dhe e drejta materiale éshté zbatuar né ményreé té drejté,
pér té cilat shkage Gjykata e Apelit kujdeset sipas detyrés zyrtare né kuptim té dispozités sé nenit
194 té LPK-sé.

Nuk géndrojné pretendimet ankimore té paditésit se aktgjykimi i atakuar éshté pérfshiré né
shkelje té dispozitave procedurale, ngase njé pretendim i tillé éshté paragitur né ményré té
gjeneralizuar dhe té pagarté pa specifikuar dispozitén eventuale té shkelur apo ndonjé rrethané e
cila do e arsyetonte pretendimin e tillé ankimor, pra se cilat dispozita jané shkelur dhe ku
konsiston shkelja e pretenduar. Né anén tjetér kolegjit t&¢ Gjykatés sé Apelit me shikim né
shkresat e 1éndés gjegjésisht procesverbaleve té seancave gjygésore i rezulton se procesi gjyqésor
pér trajtimin e céshtjes konkrete juridike éshté zhvilluar né ményré té rregullt konform
dispozitave ligjore té LPK-sé.

Peréndime ankimore pér gjendjen faktike nuk jané paragitur, ndérsa e drejta materiale éshté
zbatuar né ményré té drejté. Me dispozitén e nenit 33 paragrafi 1 té Ligjit té Punés nr.03/L-212
shprehimisht éshté pércaktuar se: “Pushimi vjetor i arsimtaréve té té gjitha niveleve, edukatoréve
dhe personelit tjetér arsimor dhe administrativ népér shkolla dhe né institucionet e tjera
edukativo-arsimore, shfrytézohet né kohén e pushimeve verore té shkollave dhe mund té zgjasé
deri sa té zgjasé pushimi népér institucionet edukativo-arsimore”. Dispozita ¢ nenit 35 paragrafi
1 té kétij ligji parasheh se: “l punésuari i cili pér heré té paré themelon marrédhénie pune ose i
cili nuk ka ndérprerje mé tepér se pesé (5) dité pune, fiton té drejtén pér shfrytézimin e pushimit
vjetor pas gjashté (6) muajsh té punés sé pandérpreré, né proporcion me muajt e punuar”, ndérsa
me dispozitén e nenit 36 paragrafi 1, pika 1.1 té té njejtit ligj éshté pércaktuar se : “ I punésuari
ka té drejté, sé paku njé dité e gjysmé (1.5) té pushimit, pér cdo muaj kalendarik té kaluar né
puné, nése: 1.1. né vitin kalendarik né té cilin pér heré té paré ka themeluar marrédhénie pune,
nuk i ka gjashté (6) muaj té punés sé pandérpreré”.

Nga interpretimi i dispozitave té sipércituara ligjore dhe gjendja e vértetuar faktike rezulton se
gjykata e shkallés sé paré drejt ka aplikuar té drejtén materiale e cila pér géndrimin e vet ka dhéné
arsye té mjaftuara, bindése faktike dhe juridike pér faktet vendimtare pér vendosje né kété céshtje
juridike dhe se drejté ka konstatuar se kérkesépadia e paditésit éshté e pabazuar, kjo pér faktin
se né mes paléve ndérgjygése nuk ishte kontestuese se paditési me té paditurén me dt.
18.05.2021, ka lidhur kontraté pune dhe se me kété daté paditési kishte filluar punés sipas
kontratés pér pozitén arsimtar léndor, kohézgjatja e té cilés ishte derisa té kthehet punétorja nga
pushimi i lehonisé, poashtu nuk ishte kontestuese se pér vitin shkollor 2020-2021 - viti shkollor
2021 ka pérfunduar me datén 17.06.2021 pér klasat 9,10 dhe 11 pérkatésisht né shkollat ku ka
punuar paditésit, ndérsa edhe pérkundér faktit se viti shkollor 2021 ka pérfunduar me datén
17.06.2021 pra zyrtarisht paditési ishte né pushim vijetor té njéjtit i ishte paguar paga deri me dt.
18.08.2021 ( pra edhe pér muajin gusht té kétij viti) . Andaj fakti se paditésit i éshté paguar paga
mujore pér muajin gusht té vitit 2021 qé zyrtarisht pér punétorét e arsimit ka gené muaj i pushimit
vjetor dhe se sipas dispozitave té sipércituar ligjore paditési nuk Kishte té drejtén e kompensimit
té pushimit vjetor, pasi gé i njéjti nuk kishte 6 muaj pérvojé pune né vitin kalendarik 2021 tek e
paditura, dne megé né rastin konkret ishte kompensuar gabimisht nga e paditura, kolegji i
Gjykatés sé Apelit vleréson se me té drejté gjykata e shkallés sé paré ka gjetur se llogaritja e
pagesés pér pagén pér té cilén i ka paguar né emér té pushimit vjetor edhe pérkundér faktit se
nuk i1 ka takuar, si kompensim pér muajin shtator kur edhe zyrtarisht fillon viti i ri kalendarik
gjegjésisht pér periudhén kohore nga data 01.09.2021 deri me dt.18.09.2021 gjegjésisht duke
zbritur pagén e kétij muaji né emér té pagés sé paguar pa bazé gjaté kohés sé pushimit vjetor
éshté e drejté mbi té cilén bazé edhe kérkesépadia e paditésit éshté refuzuar si e pa bazuar nga
gjykata e shkallés sé parg, té cilén né térési e aprovon edhe gjykata e shkallés sé dyté.

Nga té cekurat mé lart, sipas vlerésimit té Gjykatés sé Apelit, géndrimi dhe pérfundimi juridik i
gjykatés sé shkallés sé paré pér pabazueshmériné e kérkesépadisé sé paditésit éshté i drejté dhe i
argumentuar. Mbi kété gjendje faktike té vértetuar, gjykata ankimore e pranon né térési
pérfundimin e gjykatés sé shkallés sé paré edhe pér zbatimin e drejté té dispozitave materialo -
juridike né té cilat éshté thirrur me rastin e vendosjes, nga edhe ka rrjedhur pathemelésia e
kérkesépadisé sé paditésit, pasi gé zbatimi i kétyre dispozitave né pérputhje me konstatimin e
gjendjes faktike té vértetuar nga gjykata e shkallés sé paré, argumenton plotésisht géndrimin e
késaj té fundit se kérkesépadia e paditésit né rastin konkret éshté e pabazuar. Pér kété arsye
gjykata e shkallés sé dyté gjen se ankesa e paditésit né rastin konkret éshté e pabazuar.

Gjykata e Apelit me rastin e vendosjes i vlerésoi té gjitha pretendimet ankimore té palés paditése,
mirépo i vlerésoi si té pabazuara pér faktin se kéto pretendime jané paragitur nga pala paditése
edhe né seancat e mbajtura gjyqgésore pér té cilat gjykata e shkallés sé paré ka dhéné arsye té
detajuara né aktgjykimin e ankimuar e me té cilat géndrime dhe vlerésime té dhéna nga gjykata
e shkallés sé paré, kjo gjykaté pajtohet né térési dhe jané té pranueshme edhe pér kété gjykaté.

Pretendimin ankimor té paditésit duke ju referuar diskriminimit té punétoréve gé marrédhénien
e punés e themelojné me kontraté né kohé té caktuar né raport me ata té cilét kané kontrata né
kohé té pacaktuar, kolegji i késaj gjykate e vlerésoi si jo relevant pér vendosje ndryshe né kété
céshtje juridike dhe né kété fazé té procedurés ngase kérkesa e padisé nuk i referohet kohézgjatjes
sé kontratés sé punés e ag mé pak kur vet paditési me vullnetin e tij té liré ( fakt i pa kontestuar)

e kishte lidhur kontratén e punés kohézgjatja e té cilés ishte derisa té kthehet punétorja nga
pushimi i lehonisé , andaj pretendimi pér diskriminim me arsyet e dhéna nga paditési si né ankesé
né kété ¢éshtje i pabazuar dhe jo relevant.

Nga arsyet e paragitura mé lart e né pajtim me nenin 194, 195 paragrafi 1 pika (d) e lidhur me
nenin 200 té LPK-sé, u vendos si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.6744/22, me daté 24.03.2025

Kryetarja e kolegjit
Halide Reka d.v

